
Zjarr i madh né njé traget prané Mykonos, evakuohen 29
persona/ Flakét nisén nga njé kamion

25/09/2026 13:39

"Blue Star Ferries

Njé zjarr i madh shpértheu té premten né tragetin Ro-Ro BLUE CARRIER 2, ndérsa
lundronte né veri t& Mykonosit dhe né lindje té Androsit, né Greqi.

Né bord ndodheshin 29 persona, 28 anétaré ekuipazhi dhe njé shofer kamioni, té cilét u
evakuuan né ményré té organizuar dhe u transportuan né Tinos nga anijet e Rojés
Bregdetare. Sipas kompanisé, té gjithé jané né gjendje t& miré shéndetésore dhe nuk
éshté raportuar asnjé i lénduar.

Zjarri shpértheu rreth orés 08:57, ndérsa anija po ndigte itinerarin e planifikuar nga Pireu
drejt Vathit té Samosit. Sipas t& dhénave paraprake, flakét nisén nga njé kamion né
garazhin numeér 4 dhe u pérhapén me shpejtési, duke béré qé ekuipazhi té kérkonte
ndihmé nga jashté.

NE& pamijet e publikuara né rrjetet sociale shihen pérpjekjet e ekuipazhit pér té véné nén
kontroll flakét, ndérsa né radio dégjohen komandat pér evakuimin. Né njé moment
dégjohet edhe urdhri: “Shpeijt, pérgatitni anijet”.

Nga garazhet e tragetit jané dégjuar edhe shpérthime, ndérsa né zoné u dérguan anije
zjarrfikése dhe mjete té tjera nga Syrosi, Mykonosi, Lavrio dhe Pireu, si dhe anije q&
ndodheshin prané vendngjarjes.

BLUE CARRIER 2 ishte nisur nga Pireu dhe kishte mbérritur prané Syrosit rreth orés
06:30 té méngjesit. Mé pas, anija po vijonte drejt Vathit t€ Samosit. Itinerari i planifikuar
ishte Pireu-Syros-Vathi-Kos-Rodos-Kos-Pireu.

Sipas kompanisé pronare Attica Group, menjéheré pas shpérthimit té zjarrit u aktivizuan
procedurat e sigurisé dhe u krye evakuimi i organizuar i t€ gjithé personave né bord.

Anija transportonte 166 kamioné dhe 29 automjete, ndérsa shkaku i sakté i zjarrit
mbetet ende nén hetim. Kushtet e motit né zoné raportohet se jané relativisht té
favorshme, me eréra deri né 4 Beaufort.

Kompania béri té ditur gjithashtu se ka angazhuar kompani té specializuara pér té
ndérmarré masat e nevojshme p&r mbrojtjen e mjedisit dhe menaxhimin e situatés sé
anijes, né bashké&punim me autoritetet kompetente.

BLUE CARRIER 2 é&shté njé anije mallrash Ro-Ro me flamur grek, e ndértuar né vitin
1997, me gjatési rreth 162.5 metra dhe tonazh bruto prej 23,986.

